
� Tenor PostCom presta La Posta in 
servetsch public da basa sin in aut ni
vel da qualitad e fidadadad. La cumis
siun giavischass ina concurrenza pli 
effectiva. Las novas tecnologias e la 
digitalisaziun pretendan er tar La Po
sta midadas fundamentalas. Tar l’in
furmaziun da las medias dad ier a Ber
na ha punctuà Hans Hollenstein, il pre
sident da la cumissiun da regulaziun da
La Posta, che quella haja examinà las
prestaziuns e la qualitad dal provedi
ment da basa. Ils resultats demussan
che La Posta respecta las directivas dal
parlament e dal cussegl federal e presta
in servetsch public d’auta qualitad er
en las regiuns ruralas. Intginas correc
turas vul la cumissiun dentant tuttina
pretender, er en vista a la critica resor
tida durant la campagna da votaziun en
connex cun l’iniziativa «Pro service pu
blic».

Modesta concurrenza
En cumparegliaziun cun l’ester saja il
provediment da basa da La Posta sin in
aut nivel e da fitg buna qualitad. Da
las brevs A cuntanschan 97,8% l’adres
sat il lavurdi suenter la surdada a La
Posta. Las brevs B respectian las direc
tivas dal cussegl federal cun 98,9% ed
ils pachets cun 97,5%. La Posta saja
obligada da transportar brevs fin in kg
e pachets fin 20 kg. La Posta ha fatg
l’onn passà ina svieuta da 3,94 milliar
das francs. Tar las brevs han ins con
statà ina leva diminuziun. Grazia al
traffic online è dentant s’augmentà il

dumber dals pachets. Er las interpresas
privatas prestian ina considerabla part
dal servetsch public e procurian per
ina sauna concurrenza, ha constatà
Hollenstein. La cumpart è plitost mo
desta. Ella cuntanscha tar ils pachets
20%, tar las brevs è la quota fitg mo
desta.

S’adattar al svilup
La Posta è obligada da respectar las mi
dadas sin il martgà da transport e da
s’adattar als novs basegns da la clientel
la, ha accentuà Hollenstein. Davart las
uras d’avertura dals uffizis da posta vu
lessan las interpresas in meglier ser
vetsch la damaun. La clientella privata

vul ir a la posta suenter la lavur, pia pli
tost la saira. PostCom ha incumbensà
La Posta da respectar la situaziun loca
la/regiunala. Davart la svidada da las
buccas da brevs duai vegnir examinà las
uras da svidada da la damaun, in punct
crititgà da la clientella. La Posta saja
obligada da verifitgar vinavant il dum

ber dals uffizis da posta e lur custs e
d’als adattar a las midadas dals basegns.
Actualmain dispona La Posta da 1444
uffizis da posta, 735 agenturas e 1295
servetschs da chasa, quai vul dir 3494
puncts d’access. Tar mintga serrada
d’in uffizi da posta tschertgia La Posta
ina schliaziun en enclegientscha cun la
vischnanca. Tenor las directivas dal
cussegl federal duain 90% da la popu
laziun cuntanscher in uffizi da posta en
20 minutas (30 minutas en vitgs cun
servetschs da chasa). Quai saja actual
main il cas per 95,8% da la populaziun.
En realitad èn pertutgadas var 800 000
persunas en las regiuns da muntogna.
Quai vul dir che quest criteri na tegnia
betg quint da las relaziuns en territoris
rurals. PostCom pretenda perquai cri
teris regiunals en l’avegnir.

Novas sfidas
Las midadas radicalas sin il sectur da
transport han er consequenzas tar La
Posta. Empustaziuns vegnan fatgas sin
l’internet, las furniziuns succedan cun
sistems digitals da controlla e la distri
buziun prendia resguard sin ils ba
segns e giavischs dals clients. La Posta
stoppia restar averta e far diever da las
novas pussaivladads. Mo lu haja La
Posta in avegnir. Vitiers vegn che for
zas liberalas politicas vulan dismetter
il davos monopol da las brevs fin 50 g.
PostCom vegn ad examinar la dumon
da da l’access da firmas da transport
privatas a las chaschas postalas ed il ra
bat a gronds clients, quai che muntia
in dischavantag per la clientalla priva
ta.

Las novas tecnologias e la digitalisaziun pretendan er tar La Posta midadas fundamentalas. SO

Per ina bilinguitad equilibrada
Tar la dieta «LR 2019» han ins mussà colur

� Ils 11 da zercladur 2016 a Cuira è sa 
splegada la dieta «LR 2019» (v. La Quo
tidiana dals 10). La sesida da la da
maun han frequentà var 100 persunas 
en l’aula da la Scola auta pedagogica 
(SAPGR); quai demussa che bleras Ru
mantschas e blers Rumantschs han 
quità dal futur da lur linguatg, ina da 
las linguas naziunalas svizras. Referì
han ils giurists Curdin Bisaz ed Andreas
Glaser (Center per la democrazia, Aar
au) e la romanista e sociolinguista Bar-
bla Etter (Universitad da Friburg). Sin
quai han ins discutà ils referats; tranter
ils nundumbraivels votums ston ins re
levar quels da Romedi Arquint, anteriur
parsura da la Lia Rumantscha (LR) ed
autur da «Plädoyer für eine gelebte
Mehrsprachigkeit» (v. La Quotidiana
dals 11 da november 2014), e dal socio
linguist Gian Peder Gregori (SAPGR).
Suentermezdi han tschintg gruppas da
lavur discutà las diesch tesas da la LR.
L’autur da questas lingias ha lura fatg
part da la gruppa deditgada a la bilin
guitad ed a la traducziun rumantscha da
texts uffizials (tesas VIII e X). I suondan
rapports davart la sesida da la damaun e
la gruppa da lavur surmenziunada.

Dumondas e cumpetenzas
Ils referats han mussà ch’ins possia in
terpretar a moda differenta pliras du
mondas davart la LR. Tge munta «uni
uns affiliadas»? Tgi decida quai? Tge sta
tus ha per exempel la Gruppa ruman
tscha dal cussegl grond? Co pon ins er
uir l’opiniun da Rumantschas e Ru
mantschs? Tgi duess far part d’in parla
ment rumantsch? Etter ha crititgà la
moda e maniera co ch’ins ha stgaffì la ci
tad fusiunada da Glion (v. La Quotidia
na dals 8 da matg, p. 2), punctuond

ch’ins duaja mintgatant cumbatter per
defender ina lingua smanatschada. Co
pudess ins augmentar valur e renum dal
rumantsch? Mintga scola media en
l’intschess rumantsch duess porscher
ina matura bilingua cun rumantsch; ma
tscherta glieud para da laschar valair mo
duas linguas, l’englais american ed il
«Züritütsch». Romedi Arquint ha intu
nà che minoritads linguisticas duessan
decider a moda autonoma da dumondas
impurtantas per ellas sezzas, sco per
exempel la derasaziun d’ina tala matura.
Parsura Johannes Flury ha declerà a La
Quotidiana (10 da zercladur, p. 3): «Par
exaimpel as poja pretender cha’ls Ru
mantschs hajan il dret dad uras supple
mentaras linguisticas, sco cha quai es il
cas pels esters gnüts pro in Svizra, e quai
dapertuot ingio cha ün numer minimal
d’uffants es ragiunt.» Igl è cler che la LR
duess resguardar dapli la diaspora ru
mantscha en citads alemanas, tant pli
che classas da rumantsch resguardadas
da las autoritads localas èn naschidas a
Cuira, Turitg e Basilea.

Cumbatter per domenas da diever
La gruppa da lavur per VIII e X ha trac
tà las dumondas suandontas:
– «Tge fa propi senn da metter a dispo
siziun u da translatar en rumantsch e
tge betg? » (VIII).
– «Pli fitg che questa bilinguitad u tri
linguitad vegn vivida a moda natirala e
spontana e pli fitg ch’ins senta il ru
mantsch sco plivalur» (X).

A l’emprima dumonda han respun
dì a moda clera e persvasiva G. P. Gre
gori e Georges Darms, anteriur docent
da rumantsch a l’Universitad da Fri
burg. Mintga domena da diever en pli
schlargia la plivalur d’in linguatg. Re
nunziar ad ina domena percunter smi
nuescha la cumpetenza da la cuminan

za linguistica. La tesa X ha instradà ina
vasta discussiun. Gregori ha punctuà
ch’ins duaja distinguer cleramain tran
ter la bilinguitad individuala e quella
d’ina gruppa. L’emprima enritgescha la
persuna che la posseda e che dispona
perquai da dus codes linguistics per
s’exprimer. La bilinguitad collectiva è
privlusa perquai ch’ella favurisescha la
gruppa ferma e discriminescha la flai
vla. Quai sa per atgna experientscha
mintga uman rumantsch che pondere
scha: El sto adina puspè renunziar a
duvrar sia lingua e s’exprimer per tu
destg, il linguatg ch’el ha stuì empren
der. Ins ha discutà manidlamain la si
tuaziun en la scola bilingua da Same
dan e la difficultad da chattar magi
straglia bilingua per ses stgalim supe
riur. Quai conferma plainamain il pos
tulat da Barbla Etter: Il chantun su
stegna finanzialmain ils gimnasis gri
schuns e duess perquai als obligar da
pinar per la matura bilingua cun ru
mantsch. L’autura ha surpiglià la criti
ca relativa da l’anteriur cuss. naz. Mar-
tin Bundi: «La scola media claustrala da
Mustér, en il territori da tschep ru
mantsch, ha fin ussa refusà sistematica
main d’introducir ina tala matura bi
lingua che muntass in avantatg prezius
per la giuventetgna studiusa da la re
giun»*.  Quai fiss il duair da la LR da
far il squitsch basegnaivel sin las auto
ritads responsablas per cuntanscher
l’introducziun d’ina matura bilingua
cun magistraglia cumpetenta en ils
gimnasis correspundents. In’eventuala
refurma da la LR bunamain tschiente
nara (1919–2019) duess legitimar lez
za per cumbatter a favur da talas mesiras. 

* Martin Bundi, Zur Situation des Rätoromani
schen in Graubünden. Turitg (Vertex, 
ISBN 9783035051461) 2014, p. 28.

� UESTGIU DA CUERA

Msgr. Henrici rispunda 
al prelat Grichting

(anr) Il vicari general, sur canoni Martin 
Grichting, Cuera, ha giu criticau ella 
«Südostschweiz» dils 26 da matg l’idea 
d’in uestgiu da CueraTuritg. El ha pre
tendiu che davos quell’alternativa, adina 
puspei pretendida, stetti il plan da trans
locar tec a tec la venerabla sedia episco
pala da Cuera a Turitg.

Igl uestg auxiliar emeritau da Cuera, 
msgr. Peter Henrici, ha reagau en il 
«Newsletter» dalla baselgia catolica da 
Turitg. El ha autorisau ils responsabels da 
quella publicaziun da far paleis sia rispo
sta. Quella ei denton era cumparida ella 
«Info» – il fegl mensil dalla baselgia cato
lica da Turitg e secloma:

«Ei fuss uras da dir claramein ch’ei va
tier numnar uestgiu CueraTuritg maina
per in uestgiu dubel ed era buca per ina

translocaziun, gnanc parziala, dalla sedia
episcopala da Cuera a Turitg. Il cuntrari ei
il cass. Ei setracta dad integrar il territori
administrau da Turitg egl uestgiu da Cue
ra cun denton garantir che in vicari gene
ral da Cuera ed in uestg auxiliar residie
schien a Turitg (sco quei ch’in uestg auxi
liar da Constanza residiava avon la re
formaziun a Turitg). Aschia vessi igl uestg
da Cuera da far da temps en temps sur
vetschs divins en ina concatedrala a Turitg
(persuenter fussi la baselgia da s. Pieder e
s. Paul pli adattada che quella da Nossa
dunna (Liebfrauen) e celebrar leu per
exempel la messa dil crisam (gievgia sont
ga), ordinar spirituals e cresmar carschi.

Quei ei tut e midi vid il status quo mo 
ina caussa, numnadamein ch’ei vegni 
sancziunau giuridicamein.»

Suspendì il 
directur da l’ACS

Il Club d’automobils svizzer ACS ha
suspendì per immediat ses directur
Stefan Holenstein. Quai ha communi
tgà la suprastanza e scriva ch’i gaja per
abus da la confidenza. Resalvada restia
ina relaschada suenter la radunanza da
delegads ils 23 da zercladur, scriva
l’ACS. Fatgs che sajan vegnids a la
glisch na lubeschian betg da cuntinuar
la collavuraziun ed i saja dubitaivel
sch’el possja manar vinavant ils affars
a moda ordinada. Sper l’abus da la
confidenza dettia anc auters fatgs che
stoppian vegnir sclerids. Il Club
d’automobils svizzer sa cumpona da
var 110 000 automobilistas ed auto
mobilists svizzers.

Memia blers pestizids 
en flums ed auals

La Federaziun svizra da pestga pretenda
da reducir a curta vista ils pestizids per
50%. A lunga vista duain quests meds
schizunt vegnir reducids per 80%, quai
pretenda la federaziun. A sia radunanza
da delegads ha il president da la federa
ziun, il cusseglier dals chantuns Roberto
Zanetti, discurrì da fatgs che na sajan na
gin chapitel glorius. Sco in dals ultims pa
jais en l’Europa n’haja la Svizra nagin plan
d’acziun cunter pestizids. Quests meds,
che surtut l’agricultura svizra dovria, cha
schunian als flums ed auals en Svizra in
veritabel coctail da pestizids, uschia Za
netti. E malgrà quai sajan anc adina en
vendita 2000 tonnas da pestizids – tran
ter quests er il dispitaivel glifosat.

